
9

Dalam soal loteri, Datuk Syed Alwi bin Tahir

al-Haddad, mufti kerajaan Johor, telah mencuba hendak

membuktikan diri sebagai seorang jaguh yang tidak

ada taranya.

 Kesimpulan fatwa yang telah dikeluarkan oleh beliau

tentang loteri ialah: Loteri itu haram (haram 

mengadakannya, haram menjualnya, haram membelinya dan haram

menerima hadiahnya), bahkan barang siapa menghalalkannya maka

orang itu: Kafir!

 Tetapi ….. fatwanya ini ada pula ekornya!

 Ekor fatwa itu – yang sedang dipegangnya dengan

teguh – ialah wang hasil loteri, yang terkumpul

dalam Pejabat Lembaga Loteri, adalah halal digunakan

untuk kebajikan Islam, hatta untuk mendirikan

masjid sekali pun.

 Sikap Datuk mufti ini adalah menepati bidalan

Melayu yang berbunyi: berhuja, berpegang ekor!”

 Yakni lembu (loteri) dihalau dan dipecut dengan

cemeti (haram, kafir), tetapi ekornya (wang hasil

loteri yang terkumpul di pejabat lembaga loteri itu)

dipegang sekuat-kuatnya (halal untuk mendirikan masjid)!

 Mengapa begitu ya sahibul fadhilah?

 Yang lebih ajaib, Datuk mufti yang handal ini, telah

bersusah payah menghantarkan wakilnya ke majlis di muzakarah,

dengan sebendala kitab-kitab yang besar-besar, yang sukar dicari

di seluruh timur jauh ini kecuali di negeri Johor

sahaja (sebagaimana yang didakwakannya), bukan untuk 

mempertahankan fatwanya, yang mengharamkan loteri,

tetapi untuk mempertahankan di ekor fatwanya, yang

menghalalkan wang hasil loteri!

 Mengapa boleh berlaku demikian, ya sahibul fadilah?

 Apalah harganya fatwa sahibul fadhilah mengharamkan

loteri secara rasmi atas nama mufti kerajaan Johor,

sedang fatwa itu tidak pula diamalkan dalam negeri

Johor sendiri?

 Tahukah ya sahibul fadhilah bahawa loteri masih

halal dijual di negeri Johor hingga hari ini?

 Ya sahibul fadhilah: 

“in kunta lā tadrī  fa tilka ma’ṣiyah,

wa in kunta tadrī fa al-muṣībah ‘a’ẓam!

 “ Jika tuan tidak mengetahui hal ini, maka itu

adalah satu bala dan mala petaka. Tetapi jika tuan

mengetahuinya maka bala itu lebih besar lagi.”

*               *               *

 Di majlis muzakarah, tentang halal atau haramnya

wang loteri itu digunakan untuk kebajikan Islam

telah diadakan di Kuala Lumpur baharu-baharu ini.

Dari Sebulan Ke Sebulan
Mengapa begitu, ya  Ṣahibul Fadhilah?

(Oleh : Abullah Basmih)

 Tetapi sayang, kebaikan alim ulama dan ahli agama

yang dijemput khas untuk memberikan pendapat masing-masing

ialah alim ulama dan guru-guru agama yang pernah menyatakan

pendapatnya menghalalkan wang hasil loteri dan ada 

di antaranya yang telah pun menerima wang hasil loteri

untuk madrasah-madrasah masing-masing.

 Tiap-tiap madrasah yang tersebut ada yang telah menerima bantuan

wang hasil loteri sebanyak kira-kira 200,000$.

Alim ulama yang pernah mengharamkan wang hasil loteri

dan telah mengarang buku dan menyarankan pendapat mereka

di dalam majalah-majalah dan akhbar, dan juga dalam syarahan-syarahan

mereka kepada khalayak ramai, tidak pula dijemput.

Mengapa?

Mengapa tidak dijemput tuan kiyai Haji Muhammad

 Fadhlullah Suhaimi, dan tuan Haji Abu Bakar Al-Ahaari,

misalnya?

*               *               *

 Loteri ialah sejenis judi telah sedia diketahui

bukan sahaja oleh orang-orang Islam tetapi juga oleh

orang-orang kafir- Yahudi, Kristian dan Majusi.

 Bahkan ada negeri-negeri dalam dunia ini yang kerajannya 

dipegang oleh orang-orang yang bukan Islam telah mengharamkan

loteri.

 Ada setengah-setengah orang mencari helah mengatakan

loteri itu bukan judi dan tidak haram kerana-

konon- tidak tersebut di dalam Al-Qur’an. Alasan ini

nyata tersasul dan tergelincir daripada hukum Islam

yang sebenarnya. Alasan golongan yang tersebut samalah seperti

seseorang yang mengatakan “Brandy” itu bukan arak

dan tidak haram kerana tidak tersebut di dalam al-Qur’an

dan hadis.

Orang-orang yang mempunyai jalan fikiran seperti ini

sebenarnya telah memperdayakan diri mereka sendiri.

 Malangnya orang-orang yang seperti ini menjunjung gelaran

ahli-ahli agama dan ada pula di antaranya yang diamanahkan

mendidik anak-anak kita di madrasah-madrasah dan kolejnya.

*               *               *

 Ada juga setengah orang cuba mengabui masyarakat

Islam di sini dengan menggunakan nama negeri Mesir 

atau ahli-ahli agama dari Mesir untuk menghalalkan wang

hasil loteri.

 Padahal al-Azhar sendiri – atas nama lembaga

fatwa mengharamkan hasil loteri telahpun disiarkan dalam

akhbar di Utusan Melayu, pada tahun yang lalu, 

setelah diterjemahkan oleh seorang pelajar kita

di Kolej Islam- Kelang.

 Jadi, dari mana lagi hendak mencari

sokongan untuk menghalalkan loteri dan hasilnya?

 Tentang di Mesir masih ada loteri kebajikan masyarakat,

itu tidak menjadi dalil tentang halalnya. Kerana di Mesir

dan dimana-mana sahaja banyak maksiat yang dilakukan oleh

orang-orang yang fasik!

 Hanya sanya Allah Azza Wa Jalla telah menegaskan di dalam al-

Qur’an

al-Karim : 

Inna Allāh lā yuṣliḥu ‘amal al-mufsidīn.

 Sesungguhnya Allah, tidak menjayakan perbuatan


